PAPER: BERITA HARIAN (NASIONAL)
DATE: 27 JANUARY 2014

PAGE: 8

Caj rawatan pekerja
UNHCR dikaji semula

Kuala Lumpur: Kerajaan se-
dang mengkaji semula caj ra-
watan dan perubatan bagi pe-
kerja asing dan pelarian Per-
tubuhan Bangsa-bangsa
Bersatu bagi Orang Pelarian
(UNHCR) yang sah di semua
pusat kesihatan seluruh ne-
gara.

Menteri Kesihatan, Datuk
Seri Dr S Subramaniam, ber-
kata langkah itu diambil un-
tuk melihat sejauh mana ke-
perluan menaikkan kos per-
ubatan warga asing dalam

perkembangan ekonomi se-
masa.

“Langkah itu masih dalam
perbincangan dan kementeri-
an meneliti semua aspek se-
belum keputusan dibuat.

Majikan tanggung kos
“Kos perubatan klinik swasta
bagi pekerja asing sah ditang-
gung majikan manakala bagi
Klinik kerajaan bayar ikut yang
ditetapkan dasar.

“Jika pekerja asing menda-
patkan rawatan di pusat ke-

sihatan, dia kena bayar me-
ngikut kos biasa tanpa guna
subsidi kerajaan,” katanya ke-
pada pemberita selepas meng-
hadiri Perayaan Pongal di Pu-
sat Dagangan Dunia Putra di
sini, semalam.

Beliau mengulas laporan
BH berhubung isu ancaman
penyakit berjangkit yang di-
bawa pekerja asing ke negara
ini.

Katanya, pihak kementeri-
an bimbang senario kewuju-
dan semula penyakit berjang-

kit yang sudah dihapuskan se-
belum ini dan sedang
mengambil langkah menye-
diakan vaksin kepada rakyat
negara ini.

“Sebanyak 97 peratus war-
ga asing masuk secara sah ne-
gara ini bebas penyakit ber-
bahaya dan hanya tiga peratus
gagal saringan pemeriksaan
kedua sudah dihantar pulang
ke negara asal.

“Isu kesihatan adalah isu
perikemanusiaan, tidak boleh
kompromi dan dasar peruba-
tan tidak menolak mana-ma-
na individu walaupun pekerja
asing dalam keadaan kecema-
san,” katanya yang turut men-
cadangkan supaya pihak per-
ubatan memberi kerjasama
kepada Kementerian Dalam
Negeri melapor kehadiran
warga asing.



